
ምስሎች በጁን ሊ

የኒውዮርክ ኢሚግሬሽን ጥምረት የፕራት ማእከል ለማህበረሰብ  
ልማት (የፕራት ሴንተር ፎር  
ኮሚውኒቲ ዴቨሎፕመንት)

የኒውዮርክ ኢሚግሬሽን ጥምረት የኒውዮርክን 
ግዛት ሁሉም ሰዎች በአውንታ በመቀበል 
፣ ፍትሃዊ በሆነ መልኩ በማስተናገድ እና 
ህልማቸውን እንዲያሳኩ እድል በመስጠት 
የበለጠ ጠንካራ ስለድረግ የሚያልም ለትርፍ 
ያልተቋቋመ ድርጅት ነው። ሁሉም የኒውዮርክ 
ነዋሪዎች እንዲበለጽጉ ጥምረቱ ስደተኞችን፣ 
አባላትን እና አጋሮችን አንድ ያደርጋል።

የፕራት ማእከል ለማህበረሰብ ልማት የከተማ 
ፕላን ፣ ጥናትና ምርምር ፣ የፖሊሲ ጥብቅና እና 
የአነስተኛ ንግድ ድጋፍን በማጣመር ዝቅተኛ እና 
መካከለኛ ገቢ ያላቸውን ማህበረሰቦች ለማቀድ 
እንዲችሉ እንዲሁም የወደፊት ዕጣቸውን 

የኒውዮርክ ከተማ ምክር ቤት አፈ ጉባኤ ኮሪ 
ጆንሰን መልእክት

ውድ የኒውዮርክ ነዋሪ፣

የምናውቀው እና የምንወደው የኒውዮርክ ከተማ ከስደተኛ ስራ ፈጣሪዎቻችን ውጭ ምንም ያህል 
ውጤታማ አይሆንም ነበር። ከፍተኛ የሰው ኃይል ተሳትፎ እና የንግድ-ባለቤትነት ድርሻ ያላቸው ስደተኞች 
የአካባቢያችን ኢኮኖሚ የጀርባ አጥንት ናቸው። በእርግጥ፣ ስደተኞች የኒውዮርክ ከተማን ግማሽ ያህሉን 
ቢዝነሶች የያዙ ሲሆን በ2017 228 ቢሊዮን ዶላር ለከተማው አጠቃላይ ምርት (GDP) አበርክተዋል። 
ነገር ግን፣ በተለይ ተስፈኛ የስደተኛ የንግድ ባለቤቶችን ለመርዳት የታለሙ ጥቂት ሀብቶች ናቸው ያሉት። 
በከተማው እያደገ የመጣውን የስደተኛ ባለቤትነት ያላቸውን የንግድ ዘርፎች ለመደገፍ በሚደረገው 
እንቅስቃሴ ውስጥ ይህንን ሀብት ለማከል በመቻሌ በጣም ደስ ብሎኛል። ለሁሉም የኒውዮርክ ነዋሪዎች 
የስኬት እንቅፋቶችን ማስወገድ እንደምንቀጥል ለማረጋገጥ ጠቃሚ እርምጃ ነው። 

ታታሪ ስደተኛ የኒውዮርክ ነዋሪዎች ላይ በፌደራል መንግስት ጫና በሚደርስበት በዚህ ወቅት፣ የከተማው 
ምክር ቤት የዚህን መመሪያ መዘጋጀት በመደገፉ ኩራት ይሰማኛል። “የእርስዎ ቢዝነስ፣ የወደፊት 
ዕጣዎ!” ከህግ ባለሙያዎች፣ በኢሚግሬሽን፣ በንግድ እና በግብር እንዲሁም በስደተኛ አገልጋይ ቡድኖች 
እና ስራ ፈጣሪዎች ጋር የተደረገው ሰፊ ምክክር መደምደሚያ ነው። በብዙ መልኩ፣ በዓይነቱ የመጀመሪያ 
ነው። ይህ መመሪያ የንግድ ሥራ ለመክፈት ለሚፈልጉ ነገር ግን ቀጥሎ የትኛውን እርምጃ እንደሚወስዱ 
ወይም የትኛውን የንግድ ሥራ እንደሚከፍት እርግጠኛ ላልሆኑ ለሁሉም ስደተኛ የኒውዮርክ ነዋሪዎች 
ግልጽ የሆነ ፍኖተ ካርታ እና ጠቃሚ መረጃ ይሰጣል። 

ይህ መመሪያ ለኒው ዮርክ ነዋሪዎች ወሳኝ መሳሪያ ብቻ አይደለም፣ ነገር ግን በዚህ ጊዜ ህትመቱ 
ከካውንስል ጠንካራ መልእክት ያስተላልፋል፣ ስደተኞች የኒውዮርክ ነዋሪዎች እዚህ እንኳን ደህና መጡ 
እና ለከተማው ያበረከቱትን ትልቅ አስተዋፅዖ እንደምናከብር ነው ። ይህ መመሪያ ሁሉንም የኒውዮርክ 
ነዋሪዎች ቀጣዩን እርምጃ እንዲወስዱ እንደሚያነሳሳ ተስፋዬ ነው!

በአገልግሎት ላይ፣ 

ኮሪ ጆንሰን 
የኒውዮርክ ከተማ ምክር ቤት አፈ ጉባኤ



የስራ አስፈፃሚ ዳይሬክተሮች መልእክት

ከ150 ዓመታት በላይ ለሆነ ጊዜ፣ ኒውዮርክ ለስደተኞች የዕድል ምንጭ ሆና ቀጥላለች። 
እንዲሁም እነሱ በተራቸው ኢኮኖሚዋን ማጎልበታቸውን ቀጥለውበታል። ስደተኞች ከኒውዮርክ 
የሰው ሃይል ሩብ ያህሉ ድርሻ ያላቸው ሲሆኑ ከአካባቢው ገቢ በቢሊዮን የሚቆጠር ዶላሮችን 
ያዋጣሉ። ነገር ግን ስደተኞች የኒውዮርክን የሰራተኛ ጉልበት ብቻ ሳይሆን በንቃት መገለጫዋን 
ይቀርፃሉ፡- ከ83,000 በላይ የኒውዮርክ ከተማ የንግድ ባለቤቶች ስደተኞች ሲሆኑ ከሁሉም 
አነስተኛ የንግድ ድርጅቶች ባለቤቶች አብዛኛዎቹን ድርሻ ይወክላሉ።

የኒውዮርክ ኢሚግሬሽን ጥምረት እና የፕራት የማህበረሰብ ልማት ማእከል ለስደተኞች ስኬታማ 
የንግድ ስራ እንዲጀምሩ እና በስኬታማነት እንዲቀጥሉ ለመርዳት ይህን መመሪያ እንደ ግብአት 
ለማቅረብ በመቻላቸው ኩራት ይሰማቸዋል። ለስራ ፈጣሪዎች ወሳኝ አገልግሎት የሚሰጡ 
በማህበረሰብ ላይ የተመሰረቱ ቡድኖች፣ ኢንኩቤተሮች፣ አነስተኛ የንግድ አገልግሎቶች፣ እንዲሁም 
ለስራ ፈጣሪዎች ወሳኝ አገልግሎት የሚያቀርቡ የህግ ተቋማት ያካተተ ሰፊ ኔትዎርክ አለ። ነገር 
ግን የሚገኙ ማቴሪያሎች ተደራሽ ያልሆኑ ቋንቋዎችን እንደሚጠቀሙ ብዙዎቹ ተገንዝበዋል። 
ይህ የሁሉም ሥራ ፈጣሪዎች አሳሳቢ ጉዳይ ቢሆንም፣ የሚያጋጥሟቸውን የቋንቋ እና የባህል 
መሰናክሎች ግምት ውስጥ በማስገባት በተለይ ለስደተኞች ከፍተኛ ተግዳሮት ነው። 

ይህ መመሪያ በተለያዩ ቋንቋዎች ተደራሽ መረጃዎችን በማቅረብ ስደተኞች የሚያጋጥሟቸውን 
አንዳንድ ልዩ መሰናክሎች ለመፍታት ጥረት ማድረጉን ይጀምራል። ይህ የትምህርት መርጃ 
በስደተኛ ማህበረሰቦች ውስጥ ወሳኝ ደጋፊ የንግድ አገልግሎቶችን ለመስጠት በታችኛው መዋቅር 
ላይ የሚሰሩ የማህበረሰብ አጋሮችን ይረዳል። የስደተኛ ሥራ ፈጣሪነትን መደገፍ እና የሚፈጥሯቸው 
ሥራዎች ለኒውዮርክ አጠቃላይ ኢኮኖሚ እድገት ወሳኝ ከመሆኑም ባሻገር፣ ለሁሉም የኒውዮርክ 
ነዋሪዎች ትልቅ ዕድል ይፈጥራል። 

ከሰላምታ ጋር

ስቲቭ ቾይ      አዳም ፍሬድማን

ስራአስፈጻሚ ዳይሬክተር    ስራአስፈጻሚ ዳይሬክተር

የኒውዮርክ ኢሚግሬሽን ጥምረት   የፕራት የማህበረሰብ ልማት ማእከል

ንግድ እየጀመሩ ነው?
ማወቅ ያለብዎት ነገር!

ይህንን መመሪያ እንዴት መጠቀም እንደሚቻል
የስደተኞች ሥራ ፈጠራ የዚች አገር ኢኮኖሚ የጀርባ አጥንት ነው። በኒውዮርክ ግዛት የስደተኞች 
ንግድ ባለቤቶች ከሁሉም በግል ሥራ ከሚተዳደሩ ነዋሪዎች 33.8 በመቶውን የሚሸፍኑት 
ሲሆን 7.2 ቢሊዮን ዶላር የንግድ ገቢ ያበረክታሉ። 1 ስደተኞች ከአሜሪካ ተወላጆች ጋር 
በንጽጽር የእራሳቸውን ቢዝነስ ለማቋቋም ያላቸው እድል እጥፍ ቢሆንም፣ በልዩ ሁኔታ ለእነሱ 
የተዘጋጁት ሀብቶች ግን ጥቂት ናቸው።2

ይህ መመሪያ የተዘጋጀው በኒውዮርክ ግዛት ውስጥ የራስዎን ንግድ ለመጀመር እና 
ለማስተዳደር ያለዎትን አማራጮች ለመረዳት እንዲያስችልዎ የስደተኛ ሁኔታ ምንም 
ይሁን ምን ለሁሉም ስደተኛ ለሆኑ ስራ ፈጠራ ሀሳብ ላላቸው እና አሁን እየሰሩ ላሉ 
ስራ ፈጣሪዎች የቀረበ ነው። ይህ መመሪያ እንደ አጠቃላይ እይታ የቀረበ ሲሆን የትኛው 
የንግድ ስራ መዋቅር ለእርስዎ ትክክል እንደሆነ፣ ንግድዎን ለመመስረት የሚያስፈልጉት 
መስፈርቶች ምን እንደሆኑ እና ለንግድ ስራ ክፍት ሆነው እንዲቆዩ የሚጠበቁ አንዳንድ 
ክፍያዎች እና ግብሮች ለመወሰን የሚያግዝ መረጃን ያካትታል።

ይህ መመሪያ ለአንድ የተወሰነ ኢንዱስትሪ ወይም ሙያ ሊያስፈልጉ የሚችሉ እንደ ፈቃዶች 
ወይም ፐርሚቶች ያሉ መስፈርቶችን አያካትትም። ይህ መመሪያ የህግ ወይም የግብር ምክር 
አይሰጥም። ስደተኛ ሥራ ፈጣሪዎች የግለሰብን የኢሚግሬሽን፣ የንግድ ሥራ ወይም የግብር 
መስፈርቶችን እና ገደቦችን በተመለከተ የሕግ ምክር እንዲጠቀሙ በጥብቅ ይበረታታሉ። 
ለበለጠ መረጃ፣ የዚህን መመሪያ የመርጃዎች ክፍል ይመልከቱ። በዚህ መመሪያ ውስጥ ያለው 
መረጃ ከኦክቶበር 2018 ጀምሮ ያለ ሲሆን አይዘምንም።

1.  “በኒውዮርክ ያሉ ስደተኞች” (ኦክቶበር 4፣ 2017) የአሜሪካ የኢሚግሬሽን ምክር ቤት። www.americanimmigrationcouncil.org/research/immigrants-in-new-york 
2.   “ስደተኛ ሥራ ፈጣሪዎችን የመቀበል ኢኮኖሚያዊ ጉዳይ” (ሴፕቴምበር 8፣ 2015) ካውፍማን ፋውንዴሽን። 

www.kauffman.org/what-we-do/resources/entrepreneurship-policy-digest/the-economic-case-for-welcoming-immigrant-entrepreneurs

http://www.americanimmigrationcouncil.org/research/immigrants-in-new-york
http://www.kauffman.org/what-we-do/resources/entrepreneurship-policy-digest/the-economic-case-for-welcoming-immigrant-entrepreneurs

መጀመር

የግል ኮንትራክተር እና ተቀጣሪ? ( እንዲሁም ለምን አስፈላጊ እንደሆነ) 
ብዙ ስደተኞች በዩናይትድ ስቴትስ ውስጥ ጥሩ ደመወዝ ያለው ሥራ አግኝተው ለመቀጠር 
እንቅፋት ያጋጥማቸዋል። የንግድ ባለቤትነት ስደተኞች በኢኮኖሚ ወደፊት እንዲራመዱ እድል 
ሊሰጣቸው ይችላል። በተለይም፣ በዩኤስ ውስጥ በተቀጣሪነት ለመስራት ፍቃድ ከሌለዎት፣ 
የራስዎን ንግድ መጀመር ገቢን ለማግኘት ሊረዳዎት ይችላል።

በዩናይትድ ስቴትስ ውስጥ ለመስራት ፍቃድ እንደሌለው የሚያውቀውን ሰው መቅጠር 
ለቀጣሪ ህገወጥ ድርጊት ነው። ማንኛውም ቀጣሪ ሰራተኛው እንዲሰራ የተፈቀደለት መሆኑን 
በሚከተሉት መንገዶች ማረጋገጥ ይጠበቅበታል።

• ቅጽ I-9 በመሙላት
• የሰራተኛውን መታወቂያ ሰነዶች (እንደ ማህበራዊ ዋስትና ቁጥር ፣ ግሪን ካርድ ፣ 

ፓስፖርት ፣ ወዘተ) መመርመር።

የንግድ ስራ ባለቤት እንዳይሆን ወይም በራሱ ስራ ፈጣሪ እንዳይሆን ስደተኛን የሚከለክል 
የተለየ የፌደራል ወይም የኒውዮርክ ግዛት ህግ የለም። ራሱን የቻለ ሥራ ፈጣሪ አንዳንድ 
ጊዜ “የግል ተቋራጭ/ኮንትራክተር” ተብሎ ይጠራል። የግል ኮንትራክተሮች አዲስ ውል 
ሲጀምሩ ለደንበኞቻቸው ሁልጊዜ ቅጽ I-9 መሙላት አይጠበቅባቸውም። በዚህ መመሪያ 
ውስጥ እንደተገለጸው ንግድዎን እንደ የተለየ ህጋዊ ተቋም ከፈጠሩ፣ ህጋዊው ቢዝነስዎ 
እቃዎችን እና አገልግሎቶችን ማቅረብ እንዲሁም ውል መግባትን ጨምሮ ራሱን ችሎ ንግድ  
ማካሄድ ይችላል።

እንደ ተግባራዊ ጉዳይ፣ ብዙ ስደተኞች የስደት ሁኔታ ምንም ይሁን ምን ንግድ በመጀመር 
የእራሳቸው ገቢ ማግኘት ይችላሉ። እንደ ሥራ ፈጣሪነትዎ ግብር መክፈልን ጨምሮ በንግድዎ 
አሠራር ላይ ተፈጻሚነት ያላቸውን ህጎች ማክበር በጣም አስፈላጊ ነው። እንዲሁም የንግድ 
ሥራ መጀመር ሰነዶችን ለመንግስት ባለስልጣናት እና ባንኮች ማስረከብ እንደሚያስፈልግ፣ 
ከአሜሪካ መባረርን እንደማይከለክል እና ወደ ህጋዊነት የሚያሻግር መንገድ እንደማይሰጥ 
መረዳት አለቦት። ሆኖም፣ በአንዳንድ ሁኔታዎች፣ በኢሚግሬሽን ችሎት ውስጥ የሚያገለግሉ 
ዳኞች የንግድ ባለቤትነት እና የግብር አከፋፈልን በተመለከተ ጥሩ አቋም ያላቸው  
ሊሆኑ ይችላሉ።

የግል ኮንትራክተር መሆንዎን እንዴት ማወቅ እንደሚቻል 
የግል ኮንትራክተር ወይም ተቀጣሪ መሆንዎን ለመወሰን አስቸጋሪ ሲሆን ሁልጊዜ ስለራስዎ 
ልዩ ሁኔታዎች የህግ ምክር መፈለግ አለብዎት።

የግል ኮንትራክተሮች ለራሳቸው በንግድ ሥራ ላይ የተሰማሩ ሲሆኑ፣ እቃዎችን ወይም 
አገልግሎቶችን ለደንበኞቻቸው ያቀርባሉ። ደንበኛዎችዎ ሳይሆኑ እርስዎ፣ ዕቃዎችን እንዴት 
እንደሚያቀርቡ ወይም አገልግሎቶችን እንዴት እንደሚሰጡ እና የንግድዎን ፋይናንሺያል 
ጉዳዮች በተቆጣጠሩ ቁጥር እርስዎ እንደ የግል ኮንትራክተር የመቆጠር ዕድልዎ ከፍ ያለ ነው፡
፡ ስለሆነም የደንበኛዎ(ዎች) ተቀጣሪ አይደሉም ማለት ነው። በሚቀጥለው ገጽ ላይ ሰራተኛን 
ከግል ተቋራጭ ሁኔታ ጋር የሚያወዳድሩ አንዳንድ ምሳሌዎችን ያገኛሉ።

ለንግድዎ የተለየ ህጋዊ የቢዝነስ ተቋም ካቋቋሙ፣ ህጋዊው አካል ራሱ እቃዎቹን ወይም 
አገልግሎቶቹን ለደንበኞች ሊያቀርብ ይችላል። ባጠቃላይ፣ የንግድ ሥራዎን በባለቤትነት 
ከያዙ እና ከተቆጣጠሩ እንደ ተቀጣሪ አይቆጠሩም። በዚህ ምክንያት የሥራ ፈቃድ ለሌላቸው 
ሥራ ፈጣሪዎች የሚከተለው አካሄድ ይመከራል፡-

• የንግዳቸውን ሁሉንም ወይም አብላጫ ክፍል ባለቤት መሆን፣ እና 
• የንግድ ሥራቸውን አሠራር መቆጣጠር።

INDEPENDENT CONTRACTOR CHECK LIST

የቤት ሰራተኛ ሆኜ እሰራለሁ እንዲሁም አገልግሎቴን 
ለተለያዩ ደንበኞች አቀርባለሁ። የምሰጣቸውን 
አገልግሎቶች ዋጋ የሚገልጽ ድህረ ገጽ አለኝ። የሚከፈለኝ 
ለአገልግሎቴ ነው እንጂ የሰአት ክፍያ አይደለም። ደንበኞች 
በኦንላይን ወይም በስልክ ቀጠሮ በመያዝ አገልግሎቴን 
ሊጠይቁ ይችላሉ። ደንበኞች የራሳቸውን የጽዳት እቃዎች 
እና መሳሪያዎች ያቀርባሉ።

የቤት ሰራተኛ ለ

የንግድ ቦታ ይያዙ

በእራስዎ መገልገያ፣ ቁሳቁሶች፣ መሳሪያዎች ፣  
አቅርቦቶች እና ቁሶች ላይ ከፍተኛ ኢንቨስትመንት

ለትርፍ ወይም ለኪሳራ የፋይናንስ ሪስክን ያስቡ

የራስዎን የክፍያ መጠን ያዘጋጁ ወይም ይደራደሩ

የራስዎን ረዳት ለመቅጠር መምረጥ ይችላሉ

የሥራ ቅጥሮችን ላለመቀበል ነፃ ነዎት

ለሌሎች ደንበኞች አገልግሎት መስጠት ይችላል

ሥራ እንዴት፣ መቼ እና የት እንደሚከናወን ይቆጣጠራሉ

እኔ የግል  
ኮንትራክተር ነኝ

እኔ  
ተቀጣሪ ነኝ

ተቀጣሪ ወይስ የግል ተቋራጭ?

ከሰኞ እስከ አርብ ከጠዋቱ 8 ሰዓት እስከ ምሽቱ 4 ሰዓት ድረስ 
ለአንድ ቤተሰብ የቤት ሰራተኛ ሆኜ እሰራለሁ። በሰአት 15 ዶላር 
ለማግኘት የተደራደርኩ ስሆን፣ የኑሮ ውድነቱን ለመቋቋም በየአመቱ 
ጭማሪ ለማግኘት እደራደራለሁ። እኔ የማገለግለው ቤተሰብ ሁሉንም 
የጽዳት እቃዎች እና አቅርቦቶች ያቀርባል። በማንኛውም ቀን ምን 
መደረግ እንዳለበት መመሪያዎችን የያዘ ማስታወሻ ይተውልኛል። 
ቅዳሜና እሁድ አንዳንድ ጊዜ ተጨማሪ ገንዘብ ለማግኘት ለሌሎች 
ቤተሰቦች እሰራለሁ።

የቤት ሰራተኛ ሀ

እኔ የአንድ ኩባንያ አካውንታንት ስሆን፣ አገልግሎቶቼ በሚፈልጉበት ጊዜ 
አቅርብለታለሁ። ኩባንያው በሚፈልግበት ጊዜ የምሠራባቸውን ቀናት እና 
ለምን ያህል ጊዜ እንደምሰራ ይወስናሉ። የሚከፈለኝ አገልግሎቱ ሲጠናቀቅ 
እንጂ የሰዓት ክፍያ አይደለም። ክፍያ ማግኘት ሲያስፈልገኝ ለኩባንያው 
ደረሰኝ እልካለሁ። ተመሳሳይ የአካውንታንት ስራዎችን ሌሎች ብዙ 
ኩባንያዎች እሰራለሁ። ከቤቴ ባለው ቢሮ ሆኜ እሰራለሁ እንዲሁም የራሴን 
የስራ ኮምፒውተር እጠቀማለሁ።

አካውንታንት ለ

የንግድ ቦታ ይይዛሉ

በእራስዎ መገልገያ፣ ቁሳቁሶች፣ መሳሪያዎች፣ አቅርቦቶች 
እና መጠቀሚያች ላይ ከፍተኛ ኢንቨስትመንት

ለትርፍ ወይም ለኪሳራ የፋይናንስ ሪስክን ያስቡ

የራስዎን የክፍያ መጠን ያዘጋጁ ወይም ይደራደሩ

የራስዎን ረዳት ለመቅጠር መምረጥ ይችላሉ

የሥራ እድሎችን ላለመቀበል ነፃ ነዎት

ለሌሎች ደንበኞች አገልግሎት መስጠት ይችላል

ሥራ እንዴት፣ መቼ እና የት እንደሚከናወን ይቆጣጠራሉ

እኔ  
ተቀጣሪ ነኝ

እኔ  
ተቀጣሪ ነኝ

ተቀጣሪ ወይስ የግል ኮንትራክተር ?

በሳምንት 30 ሰአታት፣ ለአንድ ኩባንያ በትርፍ ጊዜ በሂሳብ 
ባለሙያነት እየሰራሁ ሳምንታዊ ደመወዝ አገኛለሁ። አብዛኛውን 
ጊዜ የራሴን ኮምፒውተር ተጠቅሜ ከቤት ነው የምሠራው። 
ከፈለግኩ ከምሰራበት ኩባንያ ጋር ለጤና ጥቅማጥቅሞች 
መመዝገብ እችላለሁ። አንዳንድ ጊዜ ለዚህ ኩባንያ በማልሠራበት 
ጊዜ ከሌሎች አነስተኛ ኩባንያዎች የሥራ እድሎችን እቀበላለሁ።

አካውንታንት ሀ

አሁን ቢዝነስ ለመጀመር ወስነሃልና፣ ምን ዓይነት የቢዝነስ ሥራ ለእርስዎ ተስማሚ እንደሆነ 
ማወቅ ያስፈልግዎታል! ይህ ክፍል ንግድዎን ለማዋቀር ስላሎት የተለያዩ አማራጮች  
መረጃ ይሰጣል። 

አንዳንድ የንግድ መዋቅሮች ከመነሻ ወጪዎች ጋር ውስብስብ ደንቦች እና ከፍተኛ 
የማመልከቻ መስፈርቶች አሏቸው። ሌሎች ንግዶች ከምንም የወረቀት ስራ እስከ ትንሽ 
የወረቀት ስራ፣ ወይም አነስተኛ ክፍያ የሚጠይቁ፣ ለመመስረት ቀላል ሊሆኑ ይችላሉ። ነገር 
ግን የንግዱ ባለቤት የበለጠ የገንዘብ ሪስክ ያለበት ሊሆን ይችላል። ለፍላጎትዎ ምርጡን 
የንግድ መዋቅር ለመምረጥ፣ በኒውዮርክ ግዛት ውስጥ ስላለው የንግድ መዋቅሮች 
አንዳንድ መሰረታዊ ፅንሰ ሀሳቦችን መረዳት አስፈላጊ ነው።

የግል ፋይናንስዎን መጠበቅ 

አንድ ንግድ ከንግድ ባለቤቱ የተለየ ህጋዊ አካል ሊሆን ይችላል። ልክ እንደ ህጋዊ ሰው፣ 
ስምምነቶችን ወይም ኮንትራቶችን የመግባት ህጋዊ አቅም ያለው፣ ብድር ማግኘት እና እዳ ሊከፍል 
የሚችል፤ እንዲሁም መክሰስ እና መክሰስ የሚችል፣ ብሎም ለድርጊቶቹ ተጠያቂ ይሆናል። 

ንግድዎ የተለየ ህጋዊ አካል ሲሆ የተወሰነ የግል ተጠያቂነት ሊኖርዎት ይችላል። ለንግዱ 
ዕዳዎች ያለዎት ሃላፊነት በአጠቃላይ በቢዝነስዎ ውስጥ ባለዎት የግል ኢንቨስትመንት ላይ ብቻ 
የተገደበ ነው። ንግድዎ የተለየ ህጋዊ አካል ከሆነ እና ከተከሰሰ፣ እንደ ቤትዎ ወይም መኪናዎ ያሉ 
የግል ንብረቶችዎ በአጠቃላይ በንግዱ ላይ የሚነሱ የይገባኛል ጥያቄዎችን ለመሸፈን ከመያዝ 
የተጠበቁ ናቸው። ንግድን በተለየ ህጋዊ አካል በኩል የማስኬድ ሌላው ጥቅም ባለቤቱ እንዲሰራ 
በህግ ባይፈቀድለትም ወይም ንግዱን ከአሜሪካ ውጭ ሆኖ እየሰራ ቢሆንም ድርጅቱ ራሱ በህጋዊ 
መንገድ ንግድ መስራት ይችላል። 

በዚህ መመሪያ ውስጥ፣ የግል ተጠያቂነትን ለመገደብ በኒውዮርክ ግዛት ሊቋቋሙ የሚችሉትን 
የሚከተሉትን አይነት ህጋዊ አካላት ወጪዎችን እና ጥቅሞችን በአጭሩ እንመለከታለን፡- 
እነሱም ውስን ሽርክና፣ ኃላፊነቱ የተወሰነ ኩባንያ እና ኮርፖሬሽን ናቸው።

ከንግድዎ የተለየ ህጋዊ አካል ከተወሰነው ተጠያቂነት ተጠቃሚ ለመሆን  
የሚከተሉትን ያድርጉ፡-

የንግድ ሥራ መዋቅርን ለመምረጥ ጠቃሚ ምክሮች

• የግል ንብረቶችዎን ከንግድ ሀብቶችዎ መለየትዎን ያረጋግጡ
• ለሕጋዊ ቢዝነስዎ የተለየ የባንክ ሂሳብ ይክፈቱ
• በኮንትራቶች እና በማስታወቂያዎች ውስጥ የሕጋዊ አካሉን ስም  

ይጠቀሙ (ከስምዎ ይልቅ)
• የተለየ የአሰሪ መለያ ቁጥር (EIN) ያውጡ እንዲሁም ለህጋዊ አካልዎ 

በሚፈለግበት ጊዜ እና ቦታ የተለየ የግብር ተመላሾችን ያስገቡ።

ገቢ በሚፈጥሩበት ጊዜ ግብር የመክፈል ግዴታ 
አለብዎት። የግለሰብ የግብር ከፋይ መለያ ቁጥር 
(ITIN) የማህበራዊ ዋስትና ቁጥር ለመቀበል 
ብቁ ላልሆኑ፣ ነገር ግን ታክስ ማሳወቅ ላለባቸው 
ሰዎች በሀገር ውስጥ ገቢ አገልግሎት (IRS) 
ይሰጣል። የማህበራዊ ዋስትና ቁጥር (SSN) 
ካለዎት ለየግለሰብ የግብር ከፋይ መለያ ቁጥር 
(ITIN) ብቁ አይደሉም ማለት ነው። የስራ ፍቃድዎ 
ጊዜው ቢያልፍም የእርስዎ የማህበራዊ ዋስትና 
ቁጥር (SSN) ሁልጊዜ ለዚህ ግብር ለማሳወቅ 

አላማ የሚያገለግል እንደሆነ ይቆያል። እንዲሁም 
የኢሚግሬሽን ሁኔታዎ ምንም ይሁን ምን ክሬዲት 
ማግኘት ወይም የባንክ ሂሳብ መክፈትን ጨምሮ 
ብዙ የፋይናንስ አገልግሎቶችን ለመቀበል 
የግለሰብ የግብር ከፋይ መለያ ቁጥር (ITIN) 
መጠቀም ይችላሉ። ለበለጠ መረጃ የእርስዎን 
ገንዘብ፣ የወደፊት ዕጣዎን ይመልከቱ! መሰረታዊ 
የፋይናንሺያል ትምህርት እና አቅምን የማጎልበት 
መመሪያ፣ ስደተኞች የግል ፋይናንስ አማራጮችን 
እንዲረዱ የሚረዳ መረጃ ሆኖ ያገለግላል።

የግለሰብ የግብር ከፋይ መለያ ቁጥር (ITIN) ምንድን ነው? 

ለፌዴራል እና ለኒውዮርክ ስቴት ታክስ ዓላማዎች፣ 
ማንኛውም ተቀጣሪ ያለው የንግድ ተቋም፣ 
የአሰሪ መለያ ቁጥር (EIN) ማግኘት አለበት። 
ኮርፖሬሽኖች እና በጣም ውስን ተጠያቂነት 
ያላቸው ኩባንያዎች (LLCs) የአሰሪ መለያ ቁጥር 
(EIN) ማግኘት አለባቸው። አንድ የንግድ ድርጅት 

የአሰሪ መለያ ቁጥር (EIN) ምንድን ነው?

የባንክ አካውንት ለመክፈት የአሰሪ መለያ ቁጥር 
(EIN) ያስፈልጋቸዋል። EIN ለማግኘት ፣ አንድ 
የንግድ ድርጅት ቅጽ SS-4 (“የአሰሪ መለያ ቁጥር 
ማመልከቻ”) ለሀገር ውስጥ ገቢ አገልግሎት 
(IRS) በአካል ማቅረብ ወይም በስልክ ወይም 
በኦንላይን ማመልከት ይችላል። 

http://www.thenyic.org/node/5526
http://www.thenyic.org/node/5526
http://www.thenyic.org/node/5526

$

…የእርስዎ የግል  
ንብረቶች አደጋ ላይ ናቸው።

የንግድ ድርጅትዎ  
ብድር መውሰድ፣ መክሰስ  

እና ውል መግባት ይችላል ።

እርስዎ እና ንግድዎ  
አንድ ህጋዊ አካል ሲሆኑ

ንግድዎ የተለየ  
ህጋዊ አካል ሲሆን…

$

እንዲሁም የእርስዎ የግል  
ንብረቶች ደንነታቸው  

የተጠበቀ ናቸው!

የእርስዎን የንግድ ግብር ግዴታዎች ይረዱ
የኢሚግሬሽን ሁኔታ ምንም ይሁን ምን በዩኤስ ውስጥ ገቢ የሚያገኝ ማንኛውም ሰው 
ለፌዴራል፣ ለክልል እና ለአካባቢው የመንግስት አስተዳደር ግብር መክፈል አለበት። የግብር 
መስፈርቶች እንደ ያላገባ ወይም ባለትዳር ሰው እያስመዘገቡ እንደሆነ፣ በዓመት በሚያገኙት 
መጠን እና በኒው ዮርክ ግዛት ውስጥ የሚኖሩበትን ሁኔታ በሚያካትቱ አጠቃላይ ሁኔታዎች 
ላይ ይወሰናሉ። 

በአጠቃላይ፣ የንግድዎ መዋቅር ቀላል በሆነ መጠን የግብር መስፈርቶችዎ ቀላል ሊሆኑ 
ይችላሉ። ከንግድዎ የተገኘውን ገቢ በግላዊ የገቢ ግብር ተመላሽዎ ላይ እንዲያሳውቁ 
የሚያስችሉዎ አንዳንድ የንግድ መዋቅሮች አሉ፣ ይህም ለንግድ ባለቤቶች የታክስ ዝግጅትን 
ቀላል ያደርገዋል። 

እባክዎ ይህ መመሪያ የታክስ ምክር ለመስጠት የታሰበ እንዳልሆነ ልብ ይበሉ። ስደተኛ 
ሥራ ፈጣሪዎች ብቃት ካለው የግብር ባለሙያ የግብር ምክር ጠይቀው እንዲያገኙ 
ይበረታታሉ። የመርጃዎች ክፍል ንግድዎን በሚመለከቱ የግብር ጥያቄዎች ላይ እርስዎን 
ለመርዳት ብቁ ሊሆኑ የሚችሉ ድርጅቶችን ዝርዝርም ይጠቁማል።

ሶስት ጓደኞች አብረው  
የመሬት ገጽታ የማስዋብ 
ቢዝነስ ስራ ይጀምራሉ። 
ቢዝነሳቸውን እንደ ኃላፊነቱ 
የተወሰነ ኩባንያ (LLC) 
ያስመዘግባሉ። የእነሱ 
ኃላፊነቱ የተወሰነ ኩባንያ 
(LLC) የተለየ ህጋዊ  
አካል ነው።

ንግዱ አልተሳካም እና 
ከጥቂት ወራት በኋላ 
በ8,000 ዶላር  
ዕዳ ጋር ይዘጋል።

እያንዳንዱ አባል ለጀማሪ 
ወጪዎች 400 ዶላር 
ኢንቨስት ያደርጋል እና 
ኩባንያው ከባንክ የንግድ 
ብድር ይቀበላል።

ኪሣራ የተገደበው 
እያንዳንዱ ኃላፊነቱ የተወሰነ 
ኩባንያ (LLC) አባል 
በሚያዋጣው 400 ዶላር  
እና ሌሎች የንግዱ ንብረቶች 
ላይ ብቻ ነው።

የንግዱ ባለቤቶች ለኃላፊነቱ 
የተወሰነ ኩባንያ (LLC) 
እዳዎች በግላቸው ተጠያቂ 
አይደሉም እና የግል 
ንብረታቸው የተጠበቀ ነው።

ብቸኛ ባለቤት የሆነች 
ሴት የራሷን የመሬት ገጽታ 
ማስዋብ ሥራ ትጀምራለች። 
እሷ እና የንግድ ስራዋ  
በህጉ መሰረት እንደ አንድ 
ህጋዊ አካል ይቆጠራሉ።

ንግዱ አልተሳካም እና  
በክሬዲት ካርድ እዳ 
በ8፣000 ዶላር ይዘጋል።

ከቁጠባዋ 400 ዶላር 
ኢንቨስት አድርጋለች 
እንዲሁም ለአዲሱ ሥራዋ 
መሣሪያዎችን ለመግዛት 
የግል ክሬዲት ካርድ 
ትወስዳለች።

ብቸኛዋ ባለንብረት 
ያፈሰሰችውን $400 
መዋእለ ንዋይ አጥታለች 
እንዲሁም አሁን የ8,000 
ዶላር የክሬዲት ካርድ 
እዳ እና ወለድ የመክፈል 
ሃላፊነት አለበት።

ዕዳውን ካልመለሰች፣ 
የክሬዲት ካርዱ ኩባንያው 
መኪናዋን፣ ቤቷን እና የግል 
ቁጠባዋን ጨምሮ ዕዳውን 
ለመክፈል የግል ንብረቷን 
ተከትሎ ይመጣባታል!

የሁለት ንግዶች ታሪክ

$

ኃላፊነቱ የተወሰነ ኩባንያ* ብቸኛ ባለቤት

* በዚህ ምሳሌ ውስጥ ኃላፊነቱ የተወሰነ ኩባንያ (LLC)ን እንጠቅሳለን፣ ነገር ግን በዚህ 
መመሪያ ውስጥ በኋላ የተገለጹት ሌሎች ህጋዊ አካላት የግል ተጠያቂነትን ይገድባሉ።

$8,000

$400 $400 $400

$400 $400$400

$8,400

$400

$

OUT  OF 

BUSINESSOUT  OF 

BUSINESS

በኒውዮርክ ግዛት ውስጥ ለስደተኛ ሥራ ፈጣሪዎች የሚጠቅሙ ስድስት የተለመዱ የንግድ 
ባለቤትነት ሞዴሎች አሉ።እነሱም የሚከተሉትን ያካትታሉ:-

• የብቸኛ ባለቤትነት ተቋም   

• አጠቃላይ ሽርክና   

• የተገደበ ሽርክና  

• ኃላፊነቱ የተወሰነ ኩባንያ (LLC)  
 

• ኮርፖሬሽን  

• የሰራተኛ ህብረት ስራ ማህበር

ይህ መመሪያ የመጀመሪያዎቹን አምስት የንግድ መዋቅሮች አጠቃላይ እይታ ያቀርባል። የህብረት 
ስራ ማህበር በሽርክና/አጋርነት፣ በኃላፊነቱ የተወሰነ ኩባንያ (LLC) ወይም በኮርፖሬሽኖች 
ሊቋቋም ይችላል። በልዩ አወቃቀሩ ምክንያት፣ ይህ መመሪያ ለህብረት ሥራ ማህበራት የንግድ 
መስፈርቶች እና ግዴታዎች በዝርዝር አይገልጽም። ስለ ህብረት ስራ ማህበራት የበለጠ መረጃ 
ለማግኘት የመርጃዎች ክፍሉን ይመልከቱ።

ስድስት የተለመዱ  
የንግድ ሥራ መዋቅሮች

የብቸኛ ባለቤትነት ተቋም
ብቸኛ ባለቤትነት ንግድን ለመስራት ሊጠቀሙበት የሚችሉት በጣም ቀላሉ የንግድ መዋቅር 
ሲሆን፣ ለመመስረት ቀላሉ ነው። ለመንግስት ምንም አይነት ወረቀት ሳያስገቡ አገልግሎቶችን 
ከሰጡ ወይም እቃዎችን ከሸጡ ቀድሞውኑ ብቸኛ ባለቤት ሊሆኑ ይችላሉ። ለሌሎች የንግድ 
መዋቅሮች እንደሚፈለገው ክፍያ መክፈል ወይም ቅጾችን ማስገባት ስለሌለበት የመጀመሪያ 
ወጪዎች ዝቅተኛ ናቸው ። በግል የግብር ተመላሽ ላይ የንግድ ገቢን ሪፖርት ያደርጋሉ፣ ስለዚህ 
የግብር ዝግጅት በአንፃራዊነት ቀላል ነው።

የብቸኛ ባለቤትነት ማጠቃለያ

1 ባለቤት ግለሰቡ ብቸኛው የንግድ ሥራ ባለቤት ነው። 

ለመጀመር በጣም ቀላሉ የንግድ እንቅስቃሴዎችን መምራት ከጀመሩ  
በኋላ የተቋቋመ።

ከምንም እስከ በትንሹ
(አማራጭ) የንግድ ስሙ ከባለቤቱ የተለየ ከሆነ 
ለግምት ስም ሰርተፍኬት በካውንቲው የሚለዋወጥ 
መደበኛ የማመልከቻ ክፍያ።

ቀለል ያለ በግል የገቢ ግብር ተመላሽ ላይ የንግድ ገቢን  
ሪፖርት ያደርጋሉ።

ከፍተኛ የግል  
የገንዘብ አደጋ

የንግዱ ባለቤት ለንግድ ስራው ዕዳዎች እና ግዴታዎች 
ሁሉ ተጠያቂ ነው፣ እና የግል ንብረቶች አደጋ ላይ ናቸው።

በመካሄድ ላይ ያሉ  
እድሳት/ማህደሮች 

የሉም

የብቸኝነት ባለቤትነትን ለመመስረት ለማንኛውም 
የመንግስት ኤጀንሲዎች ምንም ተጨማሪ ማመልከቻ 
ማስገባት አያስፈልግዎትም።

የኤሌክትሮኒክስ ጥገና አገልግሎቶች፣ የመሬት ማስዋብ ባለሙያዎች፣ የቤት ሰራተኞች፣ 
አስተማሪዎች፣ ጸሐፊዎች እና አርቲስቶች

# የባለቤቶች

መነሻ ነገር

የግብር ዝግጅት

በመካሄድ ላይ  
ያሉ መስፈርቶች

ክፍያዎች / ቅጾች

ተጠያቂነት

ጥሩነቱ ለ…

አጠቃላይ ሽርክና
አጠቃላይ ሽርክና የፋይናንስ ተጠያቂነትን ወይም አደጋን ለመጋራት እና የንግድ ውሳኔዎችን 
በጋራ ለሚወስኑ ሁለት ወይም ከዚያ በላይ ለሆኑ የንግድ ሥራ ባለቤቶች ጥሩ ይሰራል። 
እያንዳንዱ አጋር በሌሎች አጋሮች ለሚደረጉ ውሳኔዎች ኃላፊነቱን ስለሚወስዱ ይህ የሚሠራው 
እርስ በርስ ለሚተማመኑ የንግድ ሥራ ባለቤቶች ነው። 

እንደ ብቸኛ ባለቤትነት፣ አጠቃላይ ሽርክና ለመመስረት ምንም የወረቀት ስራ የለም። ከሌላ 
ግለሰብ ጋር የንግድ እንቅስቃሴዎችን ካደረጋችሁ እና እራሳችሁን በንግድ ስራ አጋርነት ከያዙ 
ቀደም ሲል በአጠቃላይ አጋርነት ውስጥ ሊሆኑ ይችላሉ። አጋሮች የአጋርነት ስምምነትን 
እንዲያዘጋጁ የሚመከር ሲሆን፣ ይህም የእያንዳንዱ አጋር መብቶች እና ግዴታዎች ምን 
እንደሆኑ፣ እያንዳንዱ አጋር ምን ያህል ኢንቨስት እንደሚያደርግ እና አጋሮች ችግሮችን እንዴት 
እንደሚፈቱ የሚያብራራ ጠቃሚ ሰነድ እንዲያዘጋጁ በጣም ይመከራል። የአጋርነት ስምምነት 
ከሌለ በስተቀር ሁሉም ትርፍ እና ኪሳራ በአጋሮቹ መካከል እኩል ይከፋፈላል። የሽርክና 
ስምምነትን ለማዘጋጀት የህግ ባለሙያ እርዳታ መጠየቅ አለብዎት።

በብቸኛ ባለቤትነት ላይ እንደሚደረገው ሁሉ የግል ንብረቶች በአጠቃላይ ሽርክና ውስጥ 
ጥበቃ አይደረግላቸውም፣ እንዲሁም በሌላኛው አጋር ደካማ ውሳኔ ምክንያት የአንድ አጋር 
የግል ንብረቶች ለአደጋ ሊጋለጡ ይችላሉ።

የሽርክና ስምምነቶች
የንግድ ሥራን በሚመለከት የእያንዳንዱ አጋር መብቶች እና ግዴታዎች ምን እንደሆኑ 
የሚገልጽ አስፈላጊ ሰነድ ነው። የአጋርነት ስምምነቶች ለጠቅላላ ሽርክናዎች በጥብቅ 
የተጠቆሙ እና ለተገደቡ ሽርክናዎች አስፈላጊ ናቸው። የሽርክና ስምምነት የሚከተሉትን 
ጥያቄዎች ይመልሳል፡-

   እያንዳንዱ አጋር ምን ያህል ኢንቨስት እያደረገ ነው?

   የእያንዳንዱ አጋር ኃላፊነቶች ምንድን ናቸው?

   አጋሮቹ እንዴት ውሳኔ ይሰጣሉ?

   አጋሮቹ ትርፍ እና ኪሳራ እንዴት ይጋራሉ?

   አጋሮቹ ግጭቶችን እንዴት ይፈታሉ?

      አንድ አጋር ንግዱን ለቆ ለመውጣት ሲወስን ወይም በንግዱ ላይ ያሉትን ጥቅሞት 
ሲሸጥ ምን ይከሰታል?

አጠቃላይ ሽርክና ማጠቃለያ

2+ ባለቤቶች አጋሮች የንግዱ ባለቤት ናቸው።

ለመጀመር በጣም ቀላሉ የንግድ እንቅስቃሴዎችን ካደረጉ በኋላ የተቋቋመ.

ከምንም እስከ በትንሹ
(አማራጭ) የንግድ ስሙ ከባለቤቱ የተለየ ከሆነ 
ለተሰጠው ስም ሰርተፍኬት በካውንቲ የሚለያይ 
መደበኛ የማመልከቻ ክፍያ ይኖራል። የአጋርነት 
ስምምነት በጥብቅ ይመከራል።

ቀለል ያለ
አጋሮች በግል የገቢ ግብር ተመላሽ ላይ የንግድ 
ገቢን ሪፖርት ያደርጋሉ። ለአጋርነት መረጃዊ ተመላሽ 
መመዝገብም አለበት።

ከፍተኛ የግል  
የገንዘብ አደጋ

እያንዳንዱ አጋር ለሌሎች አጋሮች ድርጊት በግል 
ተጠያቂ ሊሆን ይችላል። የግል ንብረቶች አደጋ  
ላይ ናቸው።

በመካሄድ ላይ  
ያሉ እድሳት/ 

ማህደሮች የሉም

የንግድዎን ህጋዊ ሁኔታ ለመጠበቅ ለመንግስት ምንም 
ነገር ማስገባት የለብዎትም።

የቤተሰብ ንግዶች • የረጅም ጊዜ ግንኙነት ያላቸው እና እርስ በርስ የሚተማመኑ አጋሮች።

# የባለቤቶች

መነሻ ነገር

የግብር ዝግጅት

በመካሄድ ላይ  
ያሉ መስፈርቶች

ክፍያዎች / ቅጾች

ተጠያቂነት

ጥሩነቱ ለ…

የተገደበ አጋርነት
በአንድ የተወሰነ ሽርክና ውስጥ፣ ሁለት አይነት ባለቤቶች አሉ፣ እነሱም አጠቃላይ አጋር እና የተወሰነ 
አጋር። ብቸኛ ባለቤትነት ወይም አጠቃላይ ሽርክና ካለው ባለቤት ጋር በተመሳሳይ መንገድ 
አጠቃላይ ሽርክናውን በመወከል የተወሰነውን የንግድ ሥራ የሚያስተዳድሩ፣ ስምምነቶችን 
የሚያደርጉ፣ ውሳኔዎችን በሚያስተላልፉበት ጊዜ እና ሽርክናውን በመወከል ይሠራል። 

• ገንዘብን ኢንቨስት ያደርጋሉ እንዲሁም የትርፍ 
ድርሻቸውን ይቀበላሉ።

• ንግዱን ያስተዳድራል እንዲሁም  
ውሳኔዎችን ያሳልፋል

• ሽርክናውን ወክሎ ይሰራል

• ለንግድ እዳዎች በግል ተጠያቂነት ይወስዳል። 
(የቢዝነስ ባለቤት ውስን ተጠያቂነትን ለማረጋገጥ 
እንደ አጠቃላይ ሽርክና ሆኖ ለማገልገል የተለየ 
ህጋዊ አካል ማቋቋም ይችላል፤ ነገር ግን ይህ 
ውስብስብነትን ይጨምራል።)

• ገንዘብን ኢንቨስት ያደርጋሉ እንዲሁም 
የትርፍ ድርሻቸውን ይቀበላሉ።

• ንግዱን አያስተዳድሩም። 

• ሽርክናውን ወክሎ መስራት አይቻልም

• የግል ንብረቶች የተጠበቁ ናቸው። የፋይናንስ 
አደጋ በመጀመሪያው ኢንቨስትመንት 
የተገደበ ነው።

የተወሰነ ሽርክና ንግድ ስራ ላይ ንቁ ተሳትፎ 
የሌለው ኢንቨስተር ነው። ገንዘባቸውን ኢንቨስት 
ያደርጋሉ እንዲሁም የትርፋቸውን ድርሻ ይቀበላሉ። 
ነገርግን የእለት ተእለት ስራውን ማስተዳደር 
ወይም ሽርክናውን ወክለው መስራት አይችሉም። 
ከአጠቃላይ ሽርክናዎች በተለየ የአንድ የተወሰነ 
አጋር የግል ንብረቶች የተጠበቁ ናቸው። የተገደበው 
የሽርክናዎች ተጠያቂነት ለንግድ ሥራው ኢንቨስት 
በተደረገው ገንዘብ ላይ ብቻ የተገደበ ነው። 

የተገደበ ሽርክና ለመጀመር ከብቸኛ ባለቤትነት 
ወይም ከጠቅላላ ሽርክና የበለጠ ብዙ ስራን 
ይፈልጋል። ምክንያቱም ከኒውዮርክ ዲፓርትመንት 
ኦፍ ስቴት (DOS) ጋር ወረቀት ማስገባት እና ተያያዥ 
ክፍያዎችን መክፈል አለቦት። ይህ የቢዝነስ መዋቅር 
ንግዱን ለመምራት ለማይፈልጉ ወይም ለጠቅላላ 
ሽርክና የንግድ ውሳኔዎች ተጠያቂ ለሆኑ ባለሀብቶች 
ላላቸው ባለቤቶች ጥሩ ነው። የተገደበ የሽርክና 
ውሎች በሽርክና ስምምነት ውስጥ መመዝገብ 
አለባቸው (ገጽ 17 ይመልከቱ)።

የጋዜጣ  
ማስታወቂያ

የተገደበ ሽርክና እና ኃላፊነቱ 
የተወሰነ ኩባንያዎች የንግዳቸውን 
አመሰራረት በሁለት የተለያዩ ጋዜጦች 
ለተከታታይ ስድስት ሳምንታት ማሳተም 
ይጠበቅባቸዋል። እንደ ካውንቲው፣ 
የጋዜጣ ህትመት ወጪዎች ውድ  
ሊሆኑ ይችላሉ።

አጠቃላይ ሽርክና የተወሰነ ሽርክና

የተገደበ ሽርክና ማጠቃለያ

2+ ባለቤቶች
ሁለት አይነት ባለቤቶች ያሉ ሲሆን፣ ከእያንዳንዳቸው 
ቢያንስ አንዱ ያስፈልጋል፡ አጠቃላይ አጋር እና  
የተወሰነ አጋር።

ለመጀመር ተጨማሪ  
ጥረት ይጠይቃል

ለመመስረት የሚያስፈልጉ ሰነዶች፡-
 የተገደበ ሽርክና የምስክር ወረቀት
  የሕትመት የምስክር ወረቀት እና የሕትመት 
ቃለመሃላዎች (ከጋዜጣው ህትመት በኋላ)

በመጠኑ  
ውድ

$200 የማመልከቻ ክፍያ፣ $50 የሕትመት ሰርተፍኬት 
ክፍያ፣ እና $600-$1,200 የተለመደ የጋዜጣ 
ህትመት ዋጋ። የሽርክና ስምምነት ያስፈልጋል።

ቀለል ያለ
በግል የገቢ ግብር ተመላሽ ላይ የንግድ ገቢን  
ሪፖርት ያደርጋሉ። ለሽርናው የመረጃ ተመላሽም 
መመዝገብ አለበት።

ለአጠቃላይ ሸሪኮች  
ከፍተኛ የግል አደጋ

እያንዳንዱ አጠቃላይ አጋር ለንግድ እዳዎች በግል 
ተጠያቂ ነው። የተገደበ የአጋር ተጠያቂነት በንግዱ ላይ 
በሚያዋሉት መዋእለ ንዋይ ላይ ብቻ የተገደበ ነው።

አዎ የጽሑፍ አጋርነት ስምምነት ያስፈልጋል እንዲሁም 
በአጠቃላይ አጋሮች መፈረም አለበት።

ኢንቨስት ማድረግ የሚፈልጉ ነገር ግን በውሳኔዎች ውስጥ መሳተፍ ወይም የግል ተጠያቂነት 
እንዲኖራቸው የማይፈልጉ አጋሮች ያሏቸው ሥራ ፈጣሪዎች።

# የባለቤቶች

መነሻ ነገር

የግብር ዝግጅት

በመካሄድ ላይ  
ያሉ መስፈርቶች

ክፍያዎች / ቅጾች

ተጠያቂነት

ጥሩነቱ ለ

ኃላፊነቱ የተወሰነ ድርጅት
ኃላፊነቱ የተወሰነ ኩባንያ (LLC) የተወሰነ ተጠያቂነት ወይም ዝቅተኛ የግል የፋይናንስ ስጋት 
ያስገኛል፣ ይህም በብቸኝነት ባለቤትነት እና በአጋርነት መዋቅሮች ላይ ትልቅ ጥቅም ነው። በህጉ 
መሰረት ንግዱ ከንግድ ስራው ባለቤት(ዎች) የተለየ ህጋዊ አካል ሲሆን ሁሉም ባለቤቶች (ዎች) 
የግል ንብረቶቻቸውን ጥበቃ ያገኛሉ። የተገደበ ተጠያቂነትን ለማስቀጠል ባለቤቶቹ ለ LLC 
የተለየ የባንክ አካውንት መክፈት አለባቸው ፣ የራሱን ወጪ ለመክፈል በቂ መጠን በ LLC 
ውስጥ ኢንቨስት ማድረግ ፣ የግል ንብረታቸውን ከንግድ ንብረቶቹ ጋር አለመቀላቀል እና የ LLC 
ገንዘቦችን ለግል አይጠቀሙ ። ወጪዎች.

በየኃላፊነቱ የተወሰ ኩባንያ (LLC) ውስጥ አባላት በመባል የሚታወቁት ባለቤቶች ንግዱን 
እራሳቸው ለማስተዳደር መምረጥ ወይም ንግዱን እንዲመሩ አስተዳዳሪዎችን መሾም 
ይችላሉ። አስተዳዳሪዎች እንደ ተቀጣሪ ተደርገው ሊቆጠሩ ይችላሉ እና በውጤቱም እንዲሰሩ 
ስልጣን ሊሰጣቸው ይገባል. በዚህ አካባቢ ያለው ህግ እርግጠኛ አይደለም፣ ስለዚህ 
እንዲሰሩ ያልተፈቀደላቸው ግለሰቦች የ LLC አስተዳዳሪ ሆነው ከመሾማቸው በፊት 
የህግ ምክር ማግኘት አለባቸው።

የ LLC አባላት የኃላፊነቱ የተወሰ ኩባንያ (LLC) ሲመሰረት እንዴት ታክስ እንደሚከፈል 
መምረጥ ይችላሉ። የኃላፊነቱ የተወሰ ኩባንያ (LLC) እንደ ኮርፖሬሽን ግብር እንዲጣልበት 
በIRS ምርጫ እስካልቀረበ ድረስ፣ ባለቤቶቹ በግል የግብር ተመላሾቻቸው ላይ የንግድ ገቢን 
ሪፖርት ሊያደርጉ ይችላሉ። የ LLC አባላት ምርጫቸውን በተመለከተ ከግብር ኤክስፐርት 
ምክር መጠየቅ አለባቸው። 

የአሠራር ስምምነት
የሥራ ማስኬጃ ስምምነት በየኃላፊነቱ የተወሰ ኩባንያ (LLC)ዎች ጥቅም ላይ 
የሚውል አስፈላጊ ሰነድ ሲሆን የአባላቱን፣ የአስተዳዳሪዎችን፣ የሰራተኞቹን ወይም 
የተወካዮቹን መብቶች፣ ስልጣኖች እና ኃላፊነቶች የሚወስን ነው። የሥራ ማስኬጃ 
ስምምነቱ የድርጅቱ አንቀጾች ከተመዘገቡ በኋላ በ 90 ቀናት ውስጥ በፊት፣ በወቅቱ 
ወይም በ 90 ቀናት ውስጥ ሊገባ ይችላል.

የተወሰነ ተጠያቂነት ኩባንያ ማጠቃለያ

1+ ባለቤቶች LLCs አንድ አባል-ባለቤት ወይም የ LLC ባለቤት 
የሆኑ ብዙ አባላት ሊኖራቸው ይችላል።

ለመጀመር ተጨማሪ  
ጥረት ይጠይቃል

ለመመስረት የሚያስፈልጉ ሰነዶች፡-
 የድርጅት አንቀጾች
  የሕትመት የምስክር ወረቀት እና የሕትመት 
ማረጋገጫዎች (ከተፈለገ የጋዜጣ ህትመት በኋላ)

ውድ
$200 የድርጅት ፅሁፎች የማስረከቢያ ክፍያ፣ 
ለህትመት ሰርተፍኬት $50 የማስረከቢያ ክፍያ፣ እና 
$600-$1፣200 የተለመደ የጋዜጣ ህትመት ዋጋ። 
የሥራ ማስኬጃ ስምምነት ያስፈልጋል።

መጠነኛ  
ውስብስብ

የኃላፊነቱ የተወሰ ኩባንያ (LLC) በንግድ መዋቅር 
እና በአባላት ብዛት ላይ በመመስረት ብዙ የተለያዩ 
አማራጮች አሉት።

ዝቅተኛ ተጠያቂነት /  
የገንዘብ አደጋ

ንግዱ ከንግዱ ባለቤት(ዎች) የተለየ ህጋዊ አካል ነው። 
ባለቤቶች የተገደበ ተጠያቂነት አላቸው እና በንግዱ 
ላይ እስከተፈፀመው መጠን ድረስ በገንዘብ ብቻ 
ተጠያቂ ይሆናሉ።

አዎ - ቀጣይነት  
ያለው መዝገብ መያዝ

  የድርጅቱን የምስክር ወረቀት ከሞሉ በኋላ በ 90 
ቀናት ውስጥ የአሠራር ስምምነትን ይቀበሉ።
  (አማራጭ) የአባላቱን/አስተዳዳሪዎችን  
ስብሰባ ማካሄድ
  የተወሰኑ የ LLC እና የታክስ ሰነዶችን መዝገቦችን 
ያስቀምጡ
  አድራሻን ለማረጋገጥ/ለማዘመን በየሁለት ዓመቱ 
የሁለት አመት መግለጫ ያቅርቡ

የግል ቁጠባቸውን እና ገንዘባቸውን ከንግድ ስራቸው ለይተው ለማቆየት የሚፈልጉ እና ቀጣይነት 
ያላቸውን መስፈርቶች ማስተዳደር የሚችሉ ባለቤቶች።

# የባለቤቶች

መነሻ ነገር

የግብር ዝግጅት

በመካሄድ ላይ  
ያሉ መስፈርቶች

ክፍያዎች / ቅጾች

ተጠያቂነት

ጥሩ ለ

ኮርፖሬሽን
አክሲዮኖችን የማውጣት አቅም ስላለው ኮርፖሬሽን አብዛኛውን ጊዜ ብዙ ባለቤቶች ላሏቸው 
ትላልቅ ንግዶች ያገለግላል። ድርሻ በኮርፖሬሽኑ ውስጥ ያለውን የባለቤትነት መብት ወይም 
ጥቅም ይወክላል። ኮርፖሬሽን መመስረት ከፍተኛ መጠን ያለው የወረቀት ስራን የሚጠይቅ 
እና ከፍተኛ ቀጣይ ወጪዎች እና የህግ መስፈርቶች አሉት። 

እያንዳንዱ ኮርፖሬሽን መተዳደሪያ ደንብ፣ የዳይሬክተሮች ቦርድ እና ኦፊሰሮች ሊኖሩት 
ይገባል። ኮርፖሬሽኑ ከተቋቋመ በኋላ ባለአክሲዮኖች የመተዳደሪያ ደንቦቹን ለማፅደቅ እና 
ዳይሬክተሮችን ለመምረጥ ድርጅታዊ ስብሰባ ማድረግ አለባቸው። ኮርፖሬሽን አነስተኛ ንግድ 
ለመጀመር ለሚፈልግ አንድ ሥራ ፈጣሪ ተስማሚ የንግድ ሥራ መዋቅር አይደለም። ኃላፊነቱ 
የተወሰነ ኩባንያ (LLC) አነስተኛ ውስብስብነት፣ የበለጠ ተለዋዋጭነት እና ቀላል ቁጥጥር 
አቅም ላለው አነስተኛ የንግድ ድርጅት ባለቤት ሁሉንም የኮርፖሬሽኑ ጥቅሞችን ይሰጣል። 

በተጨማሪም፣ የኮርፖሬት መዋቅሩ በአጠቃላይ ለስደተኛ ሥራ ፈጣሪነት የበለጠ አደገኛ ነው። 
ሥራ ፈጣሪው የኮርፖሬሽኑ ኦፊሰር ሆኖ ሥራውን እየሠራ ከሆነ ወይም በኮርፖሬሽኑ ደመወዝ 
እየተከፈለው ከሆነ እንደ ተቀጣሪ ተደርገው ሊወሰዱ ይችላሉ። የስቴት እና የፌደራል የታክስ 
ህጎችን ጨምሮ ንግድዎ በሁሉም የሚመለከታቸው ህጎች መሰረት መመስረቱን እና መስራቱን 
ለማረጋገጥ የንግድ ስራ እቅዶችዎን ሲያዘጋጁ የህግ ምክር እና ድጋፍ ማግኘትዎን ያረጋግጡ። 
የኮርፖሬሽኖች የግብር አያያዝ ውስብስብ እና ከዚህ መመሪያ ወሰን በላይ ነው።

ባለአክሲዮኖች ሰራተኞችየዳይሬክተሮች 
ቦርድ ኦፊሰሮችን

ይመርጣሉ

አንድ ሰው በኩባንያው ውስጥ አክሲዮኖችን 
የገዛ ከሆነ ከኩባንያው በመቶኛ ምን ያህል 
ድርሻ እንደሚኖራቸው የሚወሰነው በያዙት 
አክሲዮኖች ብዛት መሰረት ነው። አንድ 
ኮርፖሬሽን ሲቋቋም አብዛኛውን ጊዜ ባለቤቶቹ 
የመጀመሪያዎቹ ባለአክሲዮኖች ናቸው።

የባለ አክሲዮኖችን ጥቅሞችን የሚወክል የተመረጡ 
ግለሰቦች ስብስብ ነው። ዳይሬክተሮችም 
ባለአክሲዮኖች ሊሆኑ ይችላሉ ነገር ግን ይህ 
እንደቅድመ ሁኔታ አያስፈልግም። ቦርዱ ቢያንስ አንድ 
ዳይሬክተር ሊኖረው ይገባል። ዳይሬክተሮች ለክትትል 
ስራዎች እና በዋና ዋና የኩባንያ ጉዳዮች ላይ ውሳኔዎችን 
የማስተላለፍ ሃላፊነት አለባቸው።

ለዕለታዊ የንግድ ሥራዎች ኃላፊነት ያለው እና 
ከንግድ ሥራ ጋር በተያያዙ እንቅስቃሴዎች 
ላይ የመስራት ሥልጣን ያለው። ኦፊሰሮች 
ወይም መኮንኖች በህጉ መሰረት እንደ 
ተቀጣሪ ተደርገው ሊቆጠሩ የሚችሉ ሲሆኑ፣ 
በአሜሪካ ውስጥ ለመስራት ህጋዊነታቸውን 
እንዲያረጋግጡ ሊጠየቁ ይችላሉ። 

የኮርፖሬት መዋቅር

ይሾማል ያስተዳድራል/ሉ

መስራቾች

ኮርፓሬሽን ማጠቃለያ

1+ ባለቤቶች
ኮርፖሬሽኖች ብዙውን ጊዜ ባለአክሲዮኖች በመባል 
የሚታወቁት ብዙ ባለቤቶች አሏቸው፣ ነገር ግን በአንድ 
ባለአክሲዮን ብቻ ሊመሰረቱም ይችላሉ።

ለመጀመር ብዙ  
ጥረት ይጠይቃል 

የድርጅት ምስረታ የምስክር ወረቀት ማመልከቻ ካስገቡ 
በኋላ አስፈላጊውን መተዳደሪያ ደንብ ለማፅደቅ እና 
የዳይሬክተሮች ቦርድን ለመምረጥ ድርጅታዊ ስብሰባ 
መደረግ አለበት።

በጣም ውድ
የድርጅት ምስረታ ምስክር ወረቀት የማመልከቻ ክፍያ $125 
ያስፈልጋል። አንድ ኮርፖሬሽን ለህጋዊ እና/ወይም ለሂሳብ 
አያያዝ ክፍያዎች ከፍተኛ ወጪን ሊያስከትል ይችላል።

በጣም ውስብስብ የቢዝነስ ባለቤቶች የታክስ ግዴታዎችን ለመረዳት የግብር 
ባለሙያዎችን እንዲያማክሩ ይበረታታሉ።

በጣም ዝቅተኛ 
ተጠያቂነት /  

የገንዘብ አደጋ

ንግዱ ከንግዱ ባለቤት(ዎች) የተለየ ህጋዊ አካል ነው። 
የባለቤቶች ተጠያቂነት በቢዝነስ ውስጥ ባላቸው የፋይናንስ 
ኢንቬስትመንት ላይ ብቻ የተገደበ ነው።

አዎ - ጠንካራ 
ቀጣይነት  

ያላቸው መስፈርቶች

 ዓመታዊ እና ልዩ የባለአክሲዮኖች ስብሰባዎች 
  መደበኛ እና ልዩ የዳይሬክተሮች ቦርድ ስብሰባዎች
  ለድርጅት፣ የግብር ሰነዶች ቃለጉባኤዎች እና  
መዝገቦችን ያስቀምጡ
  አድራሻን ለማረጋገጥ/ለማዘመን በየሁለት ዓመቱ የሁለት 
አመት መግለጫ ያቅርቡ

ብዙ ኢንቨስትመንት የሚያስፈልጋቸው እና አክሲዮኖችን ለማውጣት እና ለመሸጥ የሚፈልጉ 
ብዙ ባለቤቶች ያሏቸው ትላልቅ ንግዶች።

# የባለቤቶች

መነሻ ነገር

የግብር ዝግጅት

በመካሄድ ላይ ያሉ 
መስፈርቶች

ክፍያዎች / ቅጾች

ተጠያቂነት

ጥሩነቱ ለ

1 
ባለቤቶች

2+ 
አጋር(ዎች)

2+ 
አጠቃላይ እና  
ውስን አጋሮች

1+ 
አባላት

1+ 
ባለአክሲዮን 

(ዎች)

ቀላል ቀላል በመጠኑ  
አስቸጋሪ

በመጠኑ  
አስቸጋሪ

በጣም  
ከባድ

ምንም/ 
አነስተኛ

ምንም/
አነስተኛ

በመጠኑ  
ውድ

በመጠኑ  
ውድ

በጣም  
ውድ

ቀለል ያለ መጠነኛ መጠነኛ ከመካከለኛ እስከ 
ውስብስብ

በጣም  
ውስብስብ

ከፍተኛ ከፍተኛ ከፍተኛ የተወሰነ የተወሰነ

ምንም ምንም አንዳንድ አንዳንድ ሰፊ

# የባለቤቶች

የጅምር  
ሂደት

የግብር  
ዝግጅት

የግል  
ተጠያቂነት

በመካሄድ 
ላይ ያሉ 

መስፈርቶች

የግል/የብቸኛ  
ባለቤትነት ተቋም

አጠቃላይ  
አጋርነት

የተገደበ  
አጋርነት

ኃላፊነቱ የተወሰነ  
ኩባንያ

ኮርፖሬሽን

ፈጣን ንጽጽር - የትኛው የንግድ መዋቅር ለእርስዎ ትክክል ነው?

ክፍያ/ 
ቅጾች

የሰራተኛ ህብረት ስራ ማህበር
የሰራተኛ ህብረት ስራ ሰራተኞች የንግድ ስራ ባለቤት የሆኑበት እና የሚያስተዳድሩበት የፈጠራ 
ቢዝነስ ስራ ሞዴል ነው። ሠራተኞች አብዛኛውን ጊዜ ለኅብረት ሥራ ማኅበር አባል ለመሆን 
የመጀመሪያ የገንዘብ መዋጮ ያደርጋሉ እናም በውጤቱም ከትርፉ ተመጣጣኝ ድርሻ ያገኛሉ። 
በዚህ ሞዴል እያንዳንዱ ሰራተኛ እንደ ብድር ማፅደቅ፣ ውል እና አዲስ አባላትን መቀበልን 
የመሳሰሉ አስፈላጊ የንግድ ውሳኔዎችን በተመለከተ አንድ አይነት የመምረጥ ስልጣን አለው።

ከዚህ ቀደም በዚህ መመሪያ ውስጥ በተገለጹት የንግድ መዋቅሮች ውስጥ የህብረት ሥራ 
ማህበር ሽርክና፣ ኃላፊነቱ የተወሰነ ኩባንያ/ LLC ወይም ኮርፖሬሽንን ጨምሮ ሊቋቋም 
ይችላል። ብዙውን ጊዜ የህብረት ሥራ ማህበራት የኃላፊነቱ የተወሰነ ኩባንያ/ LLC መዋቅርን 
ይጠቀማሉ። ምክንያቱም ተለዋዋጭ እና ከኮርፖሬሽን ለመመስረት እና ለመጠገን አነስተኛ 
ወጪዎችን ስለሚጠይቅ እና ከሽርክና ይልቅ ለትልቅ ባለቤቶች ተስማሚ ስለሆነ ነው። 
የኃላፊነቱ የተወሰነ ኩባንያ/ LLC የህብረት ስራ ማህበር ለአባላት የተወሰነ ተጠያቂነትን 
ይሰጣል። የህብረት ስራ ማህበራት ህጋዊ እውቅና የሌላቸውን ስደተኞች በግል በሚሰሩበት 
ጊዜ በደመወዝ ስርቆት ወይም በሌሎች ጥቃቶች እንዳይበዘበዙ ሊረዱ ይችላሉ። 

የኒውዮርክ ግዛት ልዩ ደረጃ ያለው እና ከአባልነት፣ ከአክሲዮን እና ከጥቅም እና ከኪሳራ 
ስርጭት ጋር በተያያዙ ህጎች የተዘጋጀ ልዩ የሰራተኛ ህብረት ስራ ኮርፖሬሽን ህግ አለው። 
ለበለጠ መረጃ፣ እባክዎን የዚህን መመሪያ የመርጃ ክፍል ይመልከቱ።

የሰራተኛ ህብረት ስራ ማህበር
በሠራተኛ ህብረት ስራ ውስጥ የባለቤትነት 

መብት በንግድ ሥራ ላይ በመሰማራት 
የተመሰረተ ነው። አብዛኛውን ጊዜ የሁሉም ሰው 

ኢንቨስትመንት ተመሳሳይ ነው።

የተለመደ ንግድ
በተለመደው ኮርፖሬሽን፣ LLC ወይም ሽርክና፣ 
የኩባንያው ባለቤትነት አስመልክቶ እያንዳንዱ 

ባለቤት በኩባንያው ውስጥ ምን ያህል 
ኢንቨስት እንደሚያደርግ ላይ የተመሰረተ ነው።

http://www.nyc.gov/html/sbs/nycbiz/downloads/pdf/educational/sector_guides/worker_cooperative.pdf

ቃለ መሃላ
ለምሳሌ እንደ ሰነድ አረጋጋጭ ባለ በሕጉ መሠረት 
በተፈቀደለት ሰው የተረጋገጠ የተጻፈ እና የተፈረመ 
መግለጫ ነው።

የዳይሬክተሮች ቦርድ
በአንድ ኮርፖሬሽን ውስጥ ባለአክሲዮኖችን ለመወከል 
እና የንግዱን አጠቃላይ ቁጥጥር ለማድረግ እንዲሁም 
ዋና ዋና ውሳኔዎችን ለማስተላለፍ የተመረጡ ግለሰቦች 
ስብስብ ነው።

ደንበኛ
ከየግል ኮንትራክተር አገልግሎት የሚቀበል ሰው ወይም 
ንግድ ድርጅት። 

ሥራ ፈጣሪ
የራሳቸውን ንግድ የሚያደራጅ እና የሚያንቀሳቅስ ሰው።

ቀጣሪ
ለሌላ ሰው ደመወዝ እና የሥራ ሁኔታ ኃላፊነት ያለው ሰው 
ወይም ንግድ ድርጅት። 

የግለሰብ የግብር ከፋይ መለያ ቁጥር (ITIN)
ለማህበራዊ ዋስትና ቁጥር ብቁ ላልሆኑ ነገር ግን ግብር 
መክፈል ለሚያስፈልጋቸው ሰዎች በሀገር ውስጥ ገቢ 
አገልግሎት የተሰጠ ቁጥር።

የሀገር ውስጥ ገቢ አገልግሎት (IRS)
የፌዴራል ታክሶችን የመሰብሰብ ኃላፊነት ያለው የፌዴራል 
መንግሥት ኤጀንሲ። 

ተጠያቂነት
ከንግድ ጋር የተያያዘ የህግ ወይም የገንዘብ ሃላፊነት ወይም 
ስጋት መጠን።

አባል
ኃላፊነቱ የተወሰነ ኩባንያ (LLC) ውስጥ ባለቤቶች እንደ 
አባል ይጠራሉ።

ኦፊሰሮች ወይም መኮንኖች
ኦፊሰሮች ወይም መኮንኖች የአንድ ኮርፖሬሽን የዕለት 
ተዕለት ተግባራትን ያካሂዳሉ። እንዲሁም በዳይሬክተሮች 
ቦርድ የተሾሙ፣ የስራ ኃላፊዎች የኮርፖሬሽኑ መስራቾች/
ባለቤቶች እና የተወሰኑ ሰራተኞችም ሊሆኑ ይችላሉ። 

ሽርክና/አጋርነት
ሁለት ወይም ከዚያ በላይ ግለሰቦች የንግዱ ባለቤት 
የሆነበት የንግድ መዋቅር። በአጠቃላይ ሽርክና ውስጥ፣ 
አጋሮች የአስተዳደር ኃላፊነቶችን እና የንግዱን ትርፍ እና 
ኪሳራ ይጋራሉ። በተወሰነ ሽርክና አንዳንድ አጋሮች ንግዱን 
ያስተዳድራሉ እንዲሁም አንዳንድ አጋሮች በንግድ ስራ ላይ 
ብቻ ኢንቨስት ያደርጋሉ። ነገርግን ሁሉም አጋሮች የንግድ 
ባለቤቶች ናቸው። 

ብቸኛ ባለቤት
የንግዱ ባለቤት።

ባለአክሲዮኖች
ባለአክሲዮን በአንድ ድርጅት ወይም ኮርፖሬሽን ውስጥ 
አክሲዮኖችን የገዛ ሰው ነው። ባለአክሲዮኖች የኮርፖሬሽኑ 
ኢንቬስትመንት መጠን ተመጣጣኝ  
ድርሻ አላቸው። 

ፍቺዎች

የድርጅት መመስረቻ ጽሁፍ
የኃላፊነቱ የተወሰ ኩባንያ (LLC)፣ ኩባንያውን ለመመስረት 
የሚፈልገውን ካውንቲ እና አድራሻ የሚገልጽ ሰነድ። 
የኃላፊነቱ የተወሰ ኩባንያ (LLC) የተቋቋመው የድርጅቱ 
አንቀጾች ለማጸደቅ ማመልከቻው በሚቀርቡበት 
ጊዜ ወይም በድርጅቱ አንቀጾች ውስጥ በተገለፀው 
በማንኛውም ጊዜ ሲሆን፣ ከተመዘገቡበት ቀን ጀምሮ ከ 
60 ቀናት በላይ አይበልጥም።
ከስቴት ዲፓርትመንት ጋር ተመዝግቧል

 ኃላፊነቱ የተወሰነ ድርጅት

የሁለት ዓመት መግለጫ
በየሁለት አመቱ NYS LLCs እና ኮርፖሬሽኖች የሁለት 
አመት መግለጫ እንዲያቀርቡ እና የቢዝነስ አድራሻን 
ለማረጋገጥ ወይም ለማዘመን $9 ዶላር ክፍያ መክፈል 
ይጠበቅባቸዋል። 
ከስቴት ዲፓርትመንት ጋር ይመዘገባል 

 ኃላፊነቱ የተወሰነ ኩባንያ     ኮርፖሬሽን

መተዳደሪያ ደንብ
ኮርፖሬሽኑ እንዴት እንደሚሰራ የሚገልጽ የጽሁፍ ሰነድ። 
ይህ መረጃ ዳይሬክተሮች እንዴት እንደሚመረጡ፣ 
ስብሰባዎች እንዴት እንደሚካሄዱ፣ እና የባለአክሲዮኖች፣ 
ዳይሬክተሮች እና ኃላፊዎች መብቶች፣ ተግባራት እና 
ስልጣኖች ምን ምን እንደሆኑ ያካትታል። 
አንድ ቅጂ በኮርፖሬሽኑ መቀመጥ አለበት።

 ኮርፖሬሽን

የተመረጠው ስም የምስክር ወረቀት 
ቅጽ የሚያስፈልገው የንግድ ስሙ ከንግድ ባለቤቱ የተለየ 
ሲሆን ብቻ ነው።
ለካውንቲው ጸሐፊ ይመዘገባል

 የብቸኛ ባለቤትነት ተቋም      አጠቃላይ አጋርነት
  ከህጋዊ ስሙ በተለየ ስም የሚሰራ ማንኛውም አካል

የምስረታ ምስክር ወረቀት 
የኮርፖሬሽኑን ስም እና አድራሻ የሚገልጽ ሰነድ። 
የኮርፖሬሽኑ ሕልውና የሚጀምረው የምስረታ የምስክር 
ወረቀት በቀረበበት ቀን ወይም በማኅበር የምስክር ወረቀት 
ውስጥ በተጠቀሰው ቀን (ከተመዘገቡበት ቀን ጀምሮ  
በ 90 ቀናት ውስጥ)።

 ኮርፖሬሽን 

የተገደበ አጋርነት የምስክር ወረቀት
የተወሰነ የሽርክና ስምምነት ውስጥ የሚገቡትን አጋሮች 
ስም እና መረጃ የሚዘረዝር ቅጽ። 
ከስቴት ዲፓርትመንት ጋር ይመዘገባል

 የተገደበ አጋርነት

የህትመት የምስክር ወረቀት
የተገደበ ሽርክና ወይም ኃላፊነቱ የተወሰነ ኩባንያ 
ለመጀመር የጋዜጣ ሕትመት መስፈርቶችን እንዳሟሉ 
ለመግለፅ ከቃለ መሐላ ጋር ያስገቡት ቅጽ (ገጽ 19 
እና 22 ይመልከቱ)። የተገደበ አጋርነት ወይም የድርጅት 
አንቀጾች የምስክር ወረቀት ከቀረበ በኋላ የሕትመት 
የምስክር ወረቀት በ 120 ቀናት ውስጥ መቅረብ አለበት ።
ከስቴት ዲፓርትመንት ጋር ተመዝግቧል

 የተገደበ አጋርነት
 ኃላፊነቱ የተወሰነ ድርጅት

 
I-9፣ የቅጥር ብቁነት ማረጋገጫ ቅጽ
ሁሉም ሰራተኞች በዩናይትድ ስቴትስ በህጋዊ መንገድ 
መስራት እንደሚችሉ ለማረጋገጥ የሚያስፈልግ ቅጽ። 
አሰሪዎ የI-9 ቅጽ መቀበል እና በተፈቀደላቸው የአሜሪካ 
መንግስት ባለስልጣናት ቁጥጥር እንዲደረግ  
ማድረግ አለበት።

የአሠራር ስምምነት
ወይም የወኪሎቹን መብቶች፣ ስልጣኖች፣ ምርጫዎች፣ 
ገደቦች ወይም ኃላፊነቶች ይወስናል ። የሥራ ማስኬጃ 
ስምምነቱ የድርጅቱ አንቀጾች ከገቡ በኋላ ባሉት 90 ቀናት 
ውስጥ ሊገባ ይችላል።
አንድ ቅጂ በኃላፊነቱ የተወሰነ ድርጅት/ LLC መቀመጥ 
አለበት።

 ኃላፊነቱ የተወሰነ ድርጅት

የአጋርነት ስምምነት
ለጠቅላላ ሽርክና የሚመከር እና ለተገደበ ሽርክና 
የሚፈለግ፣ በንግድ አጋሮች መካከል ያሉትን  
ዝግጅቶችን፣ መብቶችን እና ግዴታዎችን ያቋቁማል 
እንዲሁም ያረጋግጣል። 

 አጠቃላይ አጋርነት     የተገደበ አጋርነት 

የኒውዮርክ ግዛት የመንግስት ኤጀንሲዎች፡-

የውጭ ጉዳይ ሚኒስቴር፣ የኮርፖሬሽኖች ክፍል፣ 
የግዛት መዛግብት እና ዩሲሲ
www.dos.ny.gov/corps/
በኒውዮርክ ግዛት ውስጥ ንግድ ለመክፈት ወይም 
ለማስፋፋት ስለሚያስፈልጉ የቅጾች እና ሌሎች ህጋዊ 
ሰነዶች መረጃ እና አብነቶች።

ኢምፓየር ስቴት ዴቨሎፕመንት፣ የሥራ ፈጣሪ 
እርዳታ ፕሮግራም
esd.ny.gov/entrepreneurial-assistance-
program
የኢንተርፕረነርያል ድጋፍ ፕሮግራም (EAP) በኒውዮርክ 
ግዛት ውስጥ በአከባቢው ማህበረሰቦች ውስጥ 
የትምህርት፣ የስልጠና፣ የቴክኒክ ድጋፍ እና የሙያ ድጋፍ 
አገልግሎቶችን በቅርብ ጊዜ የራሳቸውን ንግድ ለጀመሩ 
ወይም ንግድ ለመጀመር ፍላጎት ላላቸው ግለሰቦች 
ለመስጠት የ EAP ማዕከላትን ያቋቁማል። 

ኦፊስ ኦፍ ኒው አሜሪካንስ (ONA)
1-800-566-7636  
www.newamericans.ny.gov/business 
የኒውዮርክ ግዛት በመላው የኒውዮርክ ግዛት ውስጥ 
ኦፊስ ኦፍ ኒው አሜሪካንስ 27 የእድል ማዕከላት ያሉት 
ሲሆን ለስደተኞች አነስተኛ የንግድ ሥራ እገዛን ጨምሮ 
የትምህርት እና የኢኮኖሚ ግብአቶችን ለማቅረብ ያስችላል።

የአነስተኛ ንግድ ልማት ማዕከል (SBDC)
1-800-732-7232
www.nysbdc.org/ 
የኒውዮርክ ግዛት የአነስተኛ ቢዝነሶች ልማት ማእከል በ24 
የሪጅናል ኔትዎርኮች አማካይነት ንግድ ለመጀመር ወይም 
ያለውን ንግድ አፈፃፀም ለማሻሻል ለሚፈልጉ ለኒውዮርክ 
ነዋሪዎች ከፍተኛ ጥራት ያለው የንግድ ምክር እና ስልጠና፣ 
በነፃ ወይም በዝቅተኛ ክፍያ ይሰጣል።

የኒውዮርክ ከተማ (NYC) የመንግስት 
ኤጀንሲዎች፡-

የሸማቾች ጉዳይ መምሪያ፣ የገንዘብ  
ማበረታቻ ቢሮ

www.nyc.gov/site/dca/partners/financial-
empowerment.page
አነስተኛ ገቢ ያላቸውን ንብረታቸውን ለመገንባት እና 
የፋይናንሺያል ሀብታቸውን በአግባቡ ለመጠቀም ለሚፈልጉ 
የኒውዮርክ ነዋሪዎች ለማበረታታት እና ለመጠበቅ ያለመ 
የፋይናንስ ትምህርት እና ምክር ነው። ስለ ደህንነቱ የተጠበቀ 
እና ተመጣጣኝ ዋጋ ያለው መደበኛ ባንክ እና የገቢ ማሳደግ 
የታክስ ክሬዲቶችን ማግኘት መረጃን ያካትታል።

የአነስተኛ ንግድ አገልግሎቶች (SBS)
https://www1.nyc.gov/nycbusiness/
በኒው ዮርክ ከተማ ውስጥ የንግድ ሥራ ለመመስረት፣ 
ለመሥራት ወይም ለማደግ ለሚፈልጉ ሥራ ፈጣሪዎች ነፃ 
ኮርሶች፣ አውደ ጥናቶች፣ ምክር እና እርዳታ።

SBS የስደተኛ ንግድ ኢኒሼቲቭ  
www1.nyc.gov/nycbusiness/article/
immigrant-business-initiative  
SBS የንግድ ኮርሶችን፣ የፋይናንስ እርዳታን፣ ፕሮ-ቦኖ የህግ 
አገልግሎቶችን እና ሌሎችንም በኒውዮርክ ከተማ ያለ 
ምንም ወጪ በብዙ ቋንቋዎች ይሰጣል።

የኒውዮርክ ከተማ (NYC) ድርጅቶች፡-

የብሩክሊን የህዝብ ቤተመጻሕፍት፣ አነስተኛ 
ንግድ እና ሥራ ፈጣሪ አገልግሎቶች
www.bklynlibrary.org/business/small-business
በብሩክሊን ውስጥ ያሉ ንግድ ለመጀመር፣ ለማስኬድ እና 
ለማሳደግ የተለያዩ ቦታዎች ሪሶርስ ፣ ዎርክሾፖች፣ ክፍሎች 
እና አንድ ለአንድ ድጋፍ በእንግሊዝኛ፣ በስፓኒሽ፣ በሩሲያኛ 
እና በክሪዮል አንድ ለአንድ እርዳታ።

የንግድ ማስፋፊያ ማዕከል ኔትዎርክ 
(BOCNET)    
www.bocnet.org  
ጥቃቅን ኢንተርፕራይዝ፣ አነስተኛ የንግድ ልማት ድርጅት 
በብሮንክስ፣ ብሩክሊን፣ ማንሃተን፣ ኩዊንስ፣ ስታተን 
አይላንድ ውስጥ አነስተኛ የንግድ ብድሮችን፣ ቤትን መሰረት 
ያደረገ የልጅ እንክብካቤ፣ ‘ቢዝነስ አሜሪካን-ስታይል’ 
ወርክሾፖችን እና የስደተኛው ማይክሮ-ኢንተርፕራይዝ 
ፕሮጀክት ጨምሮ በቂ አገልግሎት ለሌላቸው ማህበረሰቦች 
የሚሰጥ አገልግሎት፡፡

CAMBA አነስተኛ የንግድ አገልግሎቶች
718-287-2600
www.camba.org
አንድ ለአንድ ምክክር፣ አነስተኛ የንግድ ሥራ አውደ 
ጥናቶች፣ የንግድ ሥራ ማማከር፣ ከሌሎች አነስተኛ የንግድ 
ልማት አጋሮች ጋር ያለው ትስስር እና የንግድ ብድር።

የማህበረሰብ ልማት ፕሮጀክት ፣
የህግ ድጋፍ ማህበር
212-426-3000
www.legalaidnyc.org/civil-practice-pro-bono-
projects
በ5ቱ ቦሮዎች ውስጥ ለተሟጋቾች እና ለደንበኝነት ብቁ 
ለሆኑ ህዝቦች ስልጠናዎችን ያካሂዳል። ርእሶች አነስተኛ 
ንግድ መጀመር፣ የንግድ ኪራይ ውል መፈረም፣ የንግድ 
እና የግል ንብረቶችን መጠበቅ ያካትታሉ። ስልጠናዎች 
በእንግሊዝኛ እና በስፓኒሽ ናቸው።

http://www.dos.ny.gov/corps/
http://esd.ny.gov/entrepreneurial-assistance-program
http://esd.ny.gov/entrepreneurial-assistance-program
http://www.newamericans.ny.gov/business
https://www1.nyc.gov/nycbusiness/
http://www1.nyc.gov/nycbusiness/article/immigrant-business-initiative 
http://www1.nyc.gov/nycbusiness/article/immigrant-business-initiative 
http://www.bklynlibrary.org/business/small-business
http://www.bocnet.org
http://www.camba.org
http://www.legalaidnyc.org/civil-practice-pro-bono-projects
http://www.legalaidnyc.org/civil-practice-pro-bono-projects

የከተማ ፔዳጎጂ ማዕከል (CUP)
www.welcometocup.org
በNYC ውስጥ የሰራተኛ ህብረት ስራዎች መመሪያን 
ጨምሮ ውስብስብ ፖሊሲዎችን እና ሂደቶችን ለማቃለል 
ብሮሹሮችን እና ቡክሌቶችን ህትመት።

ከዕብራይስጥ ነፃ የብድር ማህበር
www.hfls.org/loan-programs/
microenterprise/
መካከለኛ ገቢ ላላቸው የኒውዮርክ ከተማ፣ ሎንግ 
አይላንድ እና ዌቸስተር ነዋሪዎች ከወለድ ነፃ የማይክሮ 
ኢንተርፕራይዝ ብድር ።

የጎረቤት ሥራ ፈጣሪ የሕግ ፕሮጀክት ፣ NYC 
Bar ፍትህ ማእከል
212-382-6633 (ዋና)
212-626-7383 ( ነፃ የህግ ምክር የስልክ መስመር)
nelp@nycbar.org 
ከዝቅተኛ እስከ መካከለኛ ገቢ ላላቸው ጥቃቅን ሥራ 
ፈጣሪዎች የንግድ ሥራ ለመጀመር፣ የታክስ ጉዳዮችን፣ 
ውሎችን እና ስምምነቶችን፣ የንግድ የሊዝ ድርድርን፣ የቅጂ 
መብቶችን፣ የንግድ ምልክቶችን እና የባለቤትነት መብቶችን 
ጨምሮ የሕግ አገልግሎቶች።

የሪኔሳንስ ኢኮኖሚ  
ልማት ኮርፖሬሽን
www.renaissance-ny.org
ዝቅተኛ ወለድ ያላቸውን የንግድ ብድሮች እና የስራ 
ፈጠራ ስልጠና መርሃ ግብሮችን በማቅረብ በ NYC 
ውስጥ ለስደተኞች፣ ዝቅተኛ እና መካከለኛ ገቢ ያላቸውን 
ማህበረሰቦች ለመለወጥ የሚሰራ የማህበረሰብ ልማት 
ፋይናንሺያል ተቋም።

የሕግ አገልግሎት በጎ ፈቃደኞች
347-521-5729
www.volsprobono.org/projects/
microenterprise-project
የአነስተኛ ንግድ ባለቤቶች እና ጥቃቅን ስራ ፈጣሪዎች 
ከፍተኛ ጥራት ያላቸውን፣ ነጻ የህግ አገልግሎቶችን 
ከቁርጠኝነት ሰራተኞች እና ከፕሮ ቦኖ የህግ ባለሙያዎች 
መረብ እንዲያገኙ ያግዛል።

NYC የህብረት ስራዎች መርጃዎች፡-

ግሪን ዎርከርስ ኮኦፕ
www.greenworker.coop
የተጠናከረ የ5-ወር የስልጠና እና የድጋፍ መርሃ ግብር ለሥራ 
ፈጣሪዎች ቡድኖች በሠራተኛ ባለቤትነት የተያዙ አረንጓዴ 
ንግዶችን እንዲያዳብሩ እና የሥልጠና፣ የአሰልጣኝነት እና 
የቴክኒካል አገልግሎቶችን ጥምርነት ይጠቀማል።

የኒውዮርክ ከተማ የሰራተኞች ህብረት ስራ 
ማህበራት ኔትዎርክ (NYC NOWC)
212-390-8178 (የቀጥታ መስመር)
www.nycworker.coop
የአመራር ልማት፣ ሥልጠና፣ ወርክሾፖች፣ የንግድ ሥራ 
ድጋፍ፣ እና በሠራተኛ ኅብረት ሥራ ማኅበራት እና በኅብረት 
ሥራ ቢዝነስ ክህሎት ላይ የቴክኒክ ድጋፍ።

የሰራተኞች ፍትህ ፕሮጀክት -
ሜክ ዘ ሮድ ኒውዮርክ
347-889-6347
www.workersjustice.org
የስደተኞች መብት ድርጅት ከሌሎች ጋር ጉዳዮች ዘላቂ 
የስራ እድል ለመፍጠር ይሰራል በልማት፣ ድጋፍ እና 
ማስተዋወቅ በሠራተኛ ባለቤትነት የተያዙ የህብረት  
ሥራ ማህበራት.

የኦንላይን መርጃዎች፡-

ኒው ዮርክ ቢዝነስ ኤክስፕረስ
www.businessexpress.ny.gov 
በንግድዎ እና በሙያዊ መስፈርቶችዎ እንዲመራዎት 
ያግዝዎታል። መጠይቁን ይሙሉ እንዲሁም የቢዝነስ 
ዊዛርዱ ንግድዎን ለመጀመር የሚያስፈልጉዎትን ነገሮች 
ዝርዝር ይሰጥዎታል።

NYC የንግድ ፖርታል
www1.nyc.gov/nycbusiness 

የደረጃ በደረጃ መጠይቅ
ደረጃ በደረጃ መጠይቁን ይሙሉ እና እርስዎ በሚሠሩበት 
ኢንዱስትሪ ላይ በመመስረት ንግድዎን ለመጀመር እና 
ለማስኬድ የሚፈለግቦት የከተማ፣ የክልል እና የፌደራል 
ፈቃዶች እና ፐርሚቶች ዝርዝር ያግኙ። 

የማበረታቻ ገምጋሚ
መጠይቁን ይሙሉ እና ለንግድዎ ብቁ ሊሆኑ የሚችሉ 
የመንግስት ማበረታቻዎችን እና የታክስ ክሬዲቶችን  
ዝርዝር ያግኙ።

መርጃዎች

http://www.welcometocup.org
http://www.hfls.org/loan-programs/microenterprise/
http://www.hfls.org/loan-programs/microenterprise/
mailto:nelp%40nycbar.org%20?subject=
http://www.renaissance-ny.org
http://www.volsprobono.org/projects/microenterprise-project
http://www.volsprobono.org/projects/microenterprise-project
http://www.greenworker.coop/
http://www.nycworker.coop
http://www.workersjustice.org/
http://www.businessexpress.ny.gov
https://www1.nyc.gov/nycbusiness/



